
КОМИ РЕСПУБЛИКАСА ЭКОНОМИКА СÖВМÖДАН МИНИСТЕРСТВОЛÖН ТШÖКТÖД

Административнöй регламентъяс вынсьöдöм йылысь

Коми Республикаса Правительстволысь 2008 во сентябр 24 лунся 332-р №-а тшöктöм збыльмöдöм могысь шуа:

1. Вынсьöдны:

коллективнöй сёрнитчöмъяс, артмöдчöмъяс уведомительнöя пасйöм кузя государственнöй услуга сетан административнöй регламент (1 №-а содтöд); 

коллективнöй уджалан вензьöмъяс уведомительнöя пасйöм кузя да (либö) коллективнöй уджалан вензьöмъяс бырöдöм кузя государственнöй услуга сетан административнöй регламент (2 №-а содтöд).

2. Уджöн веськöдланінлöн уджалан йитöдъяс да социальнöй ёртасьöм кузя юкöнлы котыртны вылынджык пасйöм административнöй регламентъяс серти государственнöй услуга сетöм кузя удж.

3. Тайö тшöктöд олöмö пöртöм бöрся видзöдны министрöс вежысь – Уджöн веськöдланінса начальник Ю.Л.Вишневскийлы.

Министрлысь могъяс олöмö пöртысь                                  Я.С.Бордюг

Сыктывкар

2009 вося июнь 18 лун

192 №

Вынсьöдöма 

Коми Республикаса экономика сöвмöдан министерстволöн 

2009 во июнь 18 лунся 192 №-а тшöктöдöн

(1 №-а содтöд)

Коллективнöй сёрнитчöмъяс, артмöдчöмъяс уведомительнöя пасйöм кузя государственнöй услуга сетан административнöй регламент

I. Панас

1. Тайö административнöй регламентыс (водзö — Регламент) урчитö Коми Республикаса экономика сöвмöдан министерстволысь административнöй процедураяслысь да административнöй вöчöмторъяслысь кадколастсö да мунанногсö, коллективнöй сёрнитчöмъяс, артмöдчöмъяс (коллективнöй сёрнитчöм, артмöдчöм дорö вежсьöмъяс да (либö) содтöдъяс) уведомительнöя пасйöм кузя государственнöй услуга сетігöн тэчасса юкöнъяслöн да чина йöзлöн öтув уджалан пöрадок (водзö — государственнöй услуга).

2. Государственнöй услугасö веськыда вöчö Министерство.

3. Государственнöй услуга сетсьö та серти:

Россия Федерацияса удж кодекс 2001 во декабр 30 лунся (Российскöй газет 2001, декабр 31 лун; Россия Федерацияса законодательстволöн собрание, 2006, 27 №, 2878 ст.); 

«Социальнöй ёртасьöм йылысь» Коми Республикаса 2004 во март 9 лунся 9-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2004, 8 №, 3323 ст.; 2007, 4 №, 4775 ст.);

«Артмöдчöмъяслöн да коллективнöй сёрнитчöмъяслöн регистр йылысь положение вынсьöдöм йылысь» Россия Федерацияса удж да социальнöя сöвмöдан министерстволöн 2003 во октябр 10 лунся 68 №-а шуöм (Социльнöй мир, 2003, 41 №).

4. Государственнöй услуга сетан бöртасöн лоö коллективнöй сёрнитчöмъяс, артмöдчöмъяс (коллективнöй сёрнитчöм, артмöдчöм дорö вежсьöмъяс да (либö) содтöдъяс) (водзö - коллективнöй сёрнитчöм, артмöдчöм) уведомительнöя пасйöм; удж законодательство да удж право нормаа мукöд нормативнöй правовöй акт серти уджалысьяслысь олöм омöльтан условиеяс эрдöдöм (водзö — омöльтан условиеяс эрдöдöм), та йылысь коллективнöй сёрнитчöм, артмöдчöм кырымалысьяслы, а сідзжö Коми Республикаын государственнöй удж инспекцияö (водзö — Гострудинспекция) юöртöм.

5. Государственнöй услуга босьтысьясöн лоöны юридическöй кывкутысьяс да ас вылö уджалысьяс (водзö — организацияяс).

II. Государственнöй услуга сетан пöрадок дорö корöмъяс

6. Государственнöй услуга сетан правилöяс йылысь юöртан пöрадок:

6.1. Министерстволöн инпас: Коми Республика, Сыктывкар, Интернациональнöй улича, 108.

Министерстволöн уджаланног  - быд лун, субöта да вежалун кындзи, 8 час 45 минутсянь 18 час 00 минутöдз (пекничаö 16 час 45 минутöдз), пажын кад 13 час 00 минутсянь 14 час 00 минутöдз. 

6.2. Государственнöй услуга сетöмысь кывкутысь чина йöз йылысь юöр, а сідзжö налöн электроннöй пошта инпас да йитчан телефонъяс вайöдсьöны Регламент дорö 1 содтöдын.

6.3. Государственнöй услуга босьтысьяслы юöр (Регламент, сы дорö содтöдъяс, гижöм вылö формаяс, государственнöй услуга сетöм вылö Регламентлöн 8 пунктын вайöдöм колана документъяслöн лыддьöг) вайöдсьö юöртан стендын, Коми Республикаса официальнöй порталын (Öтуввезын инпас www.econom.rkomi.ru) да юöр сетан правовöй системаясын.

6.4. Шыöдчысь шыöдчö ачыс либö телефон пыр Министерстволöн Уджöн веськöдланінса уджалан йитöдъяс да социальнöй ёртасьöм кузя юкöнö государственнöй услуга босьтан пöрадок йылысь консультацияла.

6.5. Шыöдчысь вермö шыöдчыны Министерствоö, медым тöдмавны, кутшöм государственнöй услуга сетан тшупöдын (административнöй процедуралöн административнöй вöчöмторйын) сыöн сетöм документъяслöн пакетыс.

6.6. Кор шыöдчысь шыöдчö Министерствоö телефон пыр государственнöй услуга сетан пöрадок йылысь юöрла, государственнöй услуга сетöмысь кывкутысь вочавидзысь специалист висьталö ассьыс ов, ним, вич, чин, юкöн ним.

Телефон пыр сёрнитігöн специалистлы колö сёрнитны ясыда, оз позь сёрнитны ас гöгöрса йöзкöд да торкны сёрни мöд телефон вылö воöм звöнöк понда.

7. Государственнöй услуга сетан кадколастсö урчитöны уджлöн ыджда серти да сетöм документъяслöн ыджда серти, но 30 лунысь оз сёрджык.

Кор шыöдчысьлы вочакывсö оз вермыны гижны урчитöм кадö государственнöй услуга босьтöм вылö Министерствоö уна шыöдчöм воöм понда, сэки министрöс вежысь — Уджöн веськöдланінса начальник вермö нюжöдны государственнöй услуга збыльмöдан кадколастсö 15 лунöдз вылö шыöдчысьöс та йылысь гижöда юöртöмöн.

Государственнöй услуга босьтысьяслы сьöрсьöн-бöрсьöн мунанногсö урчитöны документъяс воан кадпас серти.

8. Государственнöй услуга сетöм вылö колана документъяслöн лыддьöг:

8.1. Коллективнöй сёрнитчöм, артмöдчöм уведомительнöя пасйöм йылысь гижöда шыöдчöм Регламент дорö 2 содтöдса форма серти.

8.2. Коллективнöй сёрнитчöм, артмöдчöм содтöдъясöн, мыйяс вылö ыстысьöны кырымалöм коллективнöй сёрнитчöмын, артмöдчöмын, кырымалысьяс лыд серти да öти экземпляр Коми Республикаса экономика сöвмöдан министерстволы.

8.3. Организацияса уджалысьяслысь интересъяс петкöдлысьлысь уджмогъяс делегируйтöм йылысь, сы лыдын уполномоченнöй мортлы коллективнöй сёрнитчöм кырымалöм йылысь (организацияяслы, кöнi абу первичнöй профсоюзнöй организация) уджалысьяслöн öтув чукöртчöмлысь сёрнигижöдлöн копия (сёрнигижöдысь выписка) öти экземплярын.

9. Государственнöй услуга сетны дугöдлöны сэки, кор сетöм документъяс оз лöсявны Регламентлöн 8 пунктса корöмъяслы.

Государственнöй услуга сетны дугöдлöны 20 уджалан лунысь оз дырджык кежлö.

10. Государственнöй услуга оз сетны сэки, кор 20 уджалан лунöн абу бырöдöма государственнöй услуга недыр кад кежлö дугöдлöм вылö помкаяс.

11. Государственнöй услуга сетан жыръяс могмöдöны государственнöй услуга сетöм могысь колана оборудованиеöн (компьютеръясöн, лыддян-арталан техникаöн, электроннöя информируйтан средствоясöн, связь срествоясöн, кытчö пырö Öтуввез, оргтехникаöн), гижан кöлуйöн, юöртан да справочнöй материалъясöн, нагляднöй юöрöн, газет-журналöн, улöсъясöн, пызанъясöн.

Государственнöй услуга сетысь специалистъяслысь уджалан местаяс могмöдöны ов, ним, вич пасйöм вывескаясöн.

12. Примитан кад виччысигöн шыöдчысьясöс (шыöдчысьöс петкöдлысьясöс) могмöдöны пызанöн да улöсъясöн документъяс оформитöм вылö. Пызан весьтö öшöдöны юöртан стенд, кöнi эм Регламент, сы дорö содтöдъяс, гижан формаяс, государственнöй услуга сетöм вылö Регламентлöн 8 пунктын вайöдöм колана документъяслöн лыддьöг. Пызан вылö пуктöны гижан бумага да гижан кöлуй.

13. Государственнöй услуга сетöмысь сьöм оз босьтны.

III. Административнöй процедураяс 

14. Государственнöй услуга збыльмöдан блок-схема вайöдсьö Регламент дорö 3 содтöдын.

15. Шыöдчысь ачыс, дöвереннöй морт пыр либö пошта пыр сетö Министерствоса удж котыртан да государственнöй заказ меститан юкöнö коллективнöй сёрнитчöм, артмöдчöм уведомительнöя пасйöм йылысь гижöда шыöдчöм да Реглментлöн 8 пунктса 8.2 — 8.3 подпунктъяслöн корöмъяс серти документъяс.

16. Министерствоса удж котыртан да государственнöй заказ меститан юкöнса специалист:

примитö документ, пасйö гижöда шыöдчöмсö UFR доркументооборот уджтасын;

сетö шыöдчысьлы либö ыстö пошта пыр (сылöн кöсйöм серти) гижöда шыöдчöмлысь копия, кытчö пасйöма документъяслысь воан кадпас, воан номер, государственнöй услуга збыльмöдан кадпас да кад;

ыстö шыöдчысьлысь гижöда шыöдчöмсö да документъяссö Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнö.

Тайö пунктöн урчитöм административнöй вöчöмторъяс вöчöны шыöдчысьöн документъяс сетан лунö.

Административнöй вöчöмторъяслöн бöртасöн лоö: документъяс примитöм, пасйöм да Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнö ыстöм.

17. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт, нуöдысь специалист-эксперт, шöр специалист чина уджмогъяс серти видлалöны документъяслысь Регламентлöн 8 пунктса корöмъяслы лöсяланлунсö.

Кор документъясыс оз лöсявны Регламентлöн 8 пунктса корöмъяслы, сэки государственнöй услугасö оз вöчны сетöм документъяслöн лöсявтöмлун йылысь да государственнöй услуга недыр кад кежлö сеттöм йылысь шыöдчысьлы юöртöм (водзö — документъяслöн лöсявтöмлун йылысь юöртöм) сетан кадпассянь.

Кор шыöдчысь оз бырöд государственнöй услуга сеттöм помкаяссö 20 уджалан лунöн шыöдчысьлы документъяслöн лöсявтöмлун йылысь юöртöм сетан кадпассянь, сэки коллективнöй сёрнитчöмсö, артмöдчöмсö бергöдöны шыöдчысьлы государственнöй услуга сетöмын öткажитöм йылысь письмöкöд öттшöтш.

Тайö пунктöн урчитöм административнöй вöчöмторъяс вöчöны шыöдчысьöн документъяс сетан лунö.

Административнöй вöчöмторъяслöн бöртаснас лоö: прöверитöм документъяс; документъяскöд уджалöм либö шыöдчысьлы документъяслöн лöсявтöмлун йылысь юöртöм, государственнöй услуга сетöмын öткажитöм йылысь письмö  ыстöм.

18. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт, шöр специалист чина уджмогъяс серти гижöны государственнöй услуга босьтысьяслöн учёт журналö Регламентлöн 8 пунктса корöмъяс серти сетöм документъяс подув вылын коллективнöй сёрнитчöмъяс (Регламент дорö 4 содтöд) уведомительнöя пасйöм йылысь. 

Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт да нуöдысь специалист-эксперт чина уджмогъяс серти государственнöй услуга босьтысьяслöн учёт журналö Регламентлöн 8 пунктса корöмъяс серти сетöм документъяс подув вылын артмöдчöмъяс (Регламент дорö 5 содтöд) уведомительнöя пасйöм йылысь. 

Лöсялана журналъясын пасйöм коллективнöй сёрнитчöмъяссö, артмöдчöмъяссö ыстöны Министерствоса Уджöн веськöдланінлöн удж видзöмöн государственнöя веськöдлан юкöнö да Министерствоса Уджöн веськöдланінлöн удж условиеяслысь государственнöй экспертиза нуöдан юкöнö.

Тайö пунктöн урчитöм административнöй вöчöмторъяс вöчöны 2 уджалан лунысь оз дырджык.

Административнöй вöчöмторъяслöн бöртас: лöсялана учёт журналъясын пасйöм, Министерствоса Уджöн веськöдланінлöн юкöнъясöн асланыс компетенцияын видлалöм  вылö коллективнöй сёрнитчöмъяс, артмöдчöмъяс босьтöм.

19. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт, нуöдысь специалист-эксперт да шöр специалист чина уджмогъяс серти пасйöны своднöй регистрö коллективнöй сёрнитчöмъяс, артмöдчöмъяс «Социальнöй ёртасьöм» автоматизируйтöм юöртан да анализ система» юöръяслöн базаö организацияяслöн экономикаын торъя удж кузя мутасса, отрасльса да мукöд артмöдчöм да коллективнöй сёрнитчöм уведомительнöя пасйöм вылö воöм юöръяс.

 Тайö пунктöн урчитöм административнöй вöчöмторъяс вöчöны 3 уджалан лунысь оз дырджык.

Административнöй вöчöмторъяслöн бöртас: юöръяслöн базаын коллективнöй сёрнитчöмъяс, артмöдчöмъяс йылысь юöръяс.

20.  Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт, нуöдысь специалист-эксперт да шöр специалист чина уджмогъяс серти видлалöны организацияяслöн экономикаын торъя удж кузя коллективнöй сёрнитчöмъяс да торъя удж кузя артмöдчöмъяс удж законодательстволöн уджалан йитöдъяслы да удждон мынтöмлы лöсяланлун.

Министерствоса Уджöн веськöдланінлöн удж видзöмöн государственнöй веськöдлан да  государственнöй экспертиза нуöдан юкöнъясса специалистъяс видлалöны коллективнöй сёрнитчöмъяс, артмöдчöмъяс удж законодательстволöн уджалан условиеяс да удж видзöмлы лöсяланлунсö.

Тайö пунктöн урчитöм административнöй вöчöмторъяс вöчсьöны 11 уджалан лунысь оз дырджык.

Административнöй вöчöмторъяслöн бöртас: удж йитöдъясын, удждон мынтöмын, уджалан условиеяс да удж видзöмын омöльтан условиеяс эрдöдöм  йылысь письмö-юöртöм балаö вöзйöмъяс.

21. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт, нуöдысь специалист-эксперт да шöр специалист чина уджмогъяс серти:

дасьтöны шыöдчысьлы государственнöй услуга сетан бöртасъяс кузя письмö-юöртöмлысь бала;

пуктöны коллективнöй сёрнитчöмö, артмöдчöмö уведомительнöй пасйöм йылысь штамп (Регламент дорö 6 содтöд);

сетöны кырымавны Коми Республикаса экономика сöвмöдöм кузя министрöс вежысь – Уджöн веськöдланінса начальниклы (кор абу — министрöс медводдза вежысьлы)  письмö-юöртöм, коллективнöй сёрнитчöм, артмöдчöм;

пуктöны коллективнöй сёрнитчöмö, артмöдчöмö пуктöм кырымпасö Уджöн веськöдланінлысь печать.

Письмö-юöртöмын пасйöны уведомительнöй пасйöм йылысь да эрдöдöм омöльтан условиеяс йылысь, а сiдзжö омöльтан условиеяса коллективнöй сёрнитчöмлысь, артмöдчöмлысь положениеяс удж законодательство серти лöсьöдöм кузя вöзйöмъяс.

Кор эрдöдöны омöльтан условиеяс, Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт дасьтö эрдöдöм омöльтан условиеяс йылысь письмö-юöртöм бала Гострудинспекцияö да сетö кырымавны Коми Республикаса экономика сöвмöдöм кузя министрöс вежысь – Уджöн веськöдланінса начальниклы (кор абу — министрöс медводдза вежысьлы).

Тайö пунктöн урчитöм административнöй вöчöмторъяс вöчöны 3 уджалан лунысь оз дырджык.

Административнöй вöчöмторъяслöн бöртас: государственнöй услуга сетöм йылысь да коллективнöй сёрнитчöм, артмöдчöм уведомительнöя пасйöм йылысь письмö-юöртöм шыöдчысьлы ыстöм; эрдöдöм омöльтан условиеяс йылысь письмö-юöртöм Гострудинспекцияö ыстöм.

Административнöй процедуралöн бöртас: коллективнöй сёрнитчöм, артмöдчöм уведомительнöя пасйöм; омöльтан условиеяс эрдöдöм, та йылысь коллективнöй сёрнитчöмсö, артмöдчöмсö кырымалысьяслы юöртöм, а сiджö Гострудинспекцияö юöртöм.

IV. Государственнöй услуга сетöм бöрся видзöдан пöрадок да формаяс

22.  Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-экспертöн, нуöдысь специалист-экспертöн, шöр специалистöн Регламентлöн положениеясö да мукöд нормативнöй правовöй актö, кутшöмъяс урчитöны государственнöй услуга сетöм дорö корöмъяс, кутчысьöм да збыльмöдöм бöрся, а сiдзжö кывкутысь йöзöн решение примитöм бöрся быд лун видзöдö экономика сöвмöдöм кузя министрöс вежысь – Уджöн веськöдланінса начальник.

23. Государственнöй услуга збыльмöдöмлöн тырвыйöлун да качество серти планöвöй прöверкаяс нуöдсьöны министрöс вежысь – Уджöн веськöдланінса начальникöн быдкварталса отчётъяс, кутшöмъясöс вöчö Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса начальник, анализируйтöм пыр.

24. Государственнöй услуга збыльмöдöмлöн тырвыйöлун да качество серти непланöвöй прöверка нуöдсьö министрöс вежысь – Уджöн веськöдланінса начальникöн государственнöй услуга збыльмöдöм йылысь отчёт, кутшöм вöчсьö Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса начальниклöн тшöктöм серти, анализируйтöм пыр. Пасйöм прöверкасö нуöдö министрöс вежысь – Уджöн веськöдланінса начальник коланлун серти, сы лыдын Министерствоö лöсялана норасьöм воöм бöрын.

25. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт, нуöдысь специалист-эксперт да шöр специалист кывкутöны государственнöй услуга збыльмöдiгöн вöчöмысь (нинöм вöчтöмысь) да примитöм решениеясысь.

V. Чина мортлöн вöчöмтор (вöчтöмтор), а сiдзжö государственнöй услуга збыльмöдiгöн сыöн примитöм решение обжалуйтан пöрадок

26. Шыöдчысьлöн эм право ёрдöдз обжалуйтны государственнöй услуга збыльмöдiгöн  вöчöмтор (вöчтöмтор) да наöн примитöм решениеяс.

27.  Ёрдöдз обжалуйтан предметöн лоö государственнöй услуга лёка сетöм либö государственнöй услуга сеттöм.

28. Гижöда норасьöмын колö пасйыны шыöдчысь йылысь юöръяс: ов, ним, вич, пошта инпас, кытчö колö ыстыны вочакыв; чина мортлöн ов, ним, вич, кодлысь обжалуйтöны вöчöмтор (вöчтöмтор) либö решение; шыöдчöмлöн помка, а сiдзжö шыöдчöм эскöдан факт (устнöя шыöдчöмлöн кадпас, гижöда шыöдчöмлöн пыран номер да с.в.).

29. Норасьöм видлалöмын öткажитан подувъяслöн лыддьöг:  

29.1. Кор норасьöмын абу пасйöма ыстысь шыöдчысьлысь ов да пошта инпас, кытчö колö ыстыны вочакыв;

29.2.  Кор норасьöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм;

29.3. Шыöдчöмсö оз позь лыддьыны;

29.4. Кор шыöдчысьлöн  норасьöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс либö лоöмторъяс.

30. Кор шыöдчöмсö öткажитчöны видлавны, сэки помкаяс пасйöсöн юöртöны та йылысь шыöдчысьöс.

31. Государственнöй услуга збыльмöдiгöн олöмö пöртысь да примитысь вöчöмтор (вöчтöмтор) да решение обжалуйтöм кузя объективнöя да ас кадö видлалöм бöрся кывкутö норасьöм вылö вочакыв гижысь Министерствоса чина морт.

32. Шыöдчысьлöн эм право босьтны юöръяс да документъяс, кутшöмъяс колöны норасьöм подулалöм да видлалöм вылö.

33. Шыöдчысьлöн норасьöм ыстыссьö Коми Республикаса экономика сöвмöдöм кузя министр либö министрöс вежысь ним вылö.

34. Гижöда норасьöмсö видлалöны сiйöс пасъян кадпассянь 30 лунöн.

35.  Ёрдöдз обжалуйтан бöртасöн лоö гижöда норасьöмын пасйöм  юалöмсö видлалöм.

36. Государственнöй услуга босьтысьяс вермöны обжалуйтны решениеяс, кутшöмъясöс примитiсны государственнöй услуга збыльмöдiгöн, а сiдзжö чина мортлöн вöчöмтор (вöчтöмтор), ёрдын Россия Федерацияса гражданскöй процессуальнöй законодательство да Россия Федерацияса арбитражнöй процессуальнöй законодательствоöн урчитöм кадколастö.

37. Норасьöмъяс примитö котыртан удж да государственнöй заказ йöзöдан юкöнса начальник: 167983, Коми Республика, Сыктывкар, Интернациональнöй улича, 108 (телефон (8212) 24-62-99) либö электроннöй пошта пыр: (minek@rkomi.ru). Уджаланног — быд лун, субöта да вежалун кындзи, 9 час 00 минутсянь 17 час 30 минутöдз (пекничаö 16 час 00 минутöдз), пажын 13 час 00 минутсянь 14 час 00 минутöдз.

Коллективнöй сёрнитчöмъяс, артмöдчöмъяс 

уведомительнöя пасйöм кузя 

государственнöй услуга сетан 

административнöй регламент дорö

1 содтöд

	Коми Республикаса экономика сöвмöдан министерство

Инпас: Интернациональнöй ул., 108,

Сыктывкар, Коми Республика, 167010

телефон (8-212) 21-45-08, факс 24-43-05

E-mail: minek@rkomi.ru 
	


Коллективнöй сёрнитчöмъяс, артмöдчöмъяс уведомительнöя пасъян государственнöй услуга сетöмысь кывкутысь чина йöзлöн реквизитъяс
	Чин 
	Телефон 
	Электроннöй инпас 

	Министрöс вежысь – Уджöн веськöдланінса начальник
	20-13-84
	

	Министерствоса Уджöн веськöдланінын уджалан йитöдъяс да социальнöй ёртасьöм кузя юкöнса начальник
	21-57-83
	socpart@rkomi.ru 

	Министерствоса Уджöн веськöдланінын уджалан йитöдъяс да социальнöй ёртасьöм кузя юкöнса медыджыд специалист-эксперт
	20-19-29
	

	Министерствоса Уджöн веськöдланінын уджалан йитöдъяс да социальнöй ёртасьöм кузя юкöнса нуöдысь специалист-эксперт
	24-28-43
	

	Министерствоса Уджöн веськöдланінын уджалан йитöдъяс да социальнöй ёртасьöм кузя юкöнса шöр специалист
	24-50-08 (телефон-факс)
	


Коллективнöй сёрнитчöмъяс, артмöдчöмъяс 

уведомительнöя пасйöм кузя 

государственнöй услуга сетан 

административнöй регламент дорö

2 содтöд

Гижöда шыöдчöмлöн образец 

	Организациялöн бланок татшöм реквизитъяс пасйöмöн:

организациялöн тыр да дженьыд ним

ОКПО, ОГРН, ИНН/КПП

Организация йылысь справочнöй юöръяс, кытчö пырöны: пошта инпас, телефон номер да организация серти мукöд юöр (факс, телекс номер,  банкса тшöт, электроннöй пошталöн инпас да мукöд)

__________ № ___________________

___________-ся ______________ № вылö
	Коми Республикаса экономика сöвмöдан министерство

Интернациональнöй ул., 108,

Сыктывкар, 

Коми Республика, 

167010




«________________________________________________________» ыстö 

(пасйыны организация ним)

коллективнöй сёрнитчöм, артмöдчöм (коллективнöй сёрнитчöм, артмöдчöм 

(коланасö визьнитны)

дорö вежсьöмъяс да (либö) содтöдъяс), мый кырымалiсны  удж сетысь (удж сетысьяс) да уджалысьясöс петкöдлысьяс ____________________ кадколаст 

                                            (пасйыны вына кадколаст)

вылö,  Россия Федерацияса удж кодекслöн 50 статья серти уведомительнöй пасйöм вылö.

Сета организация йылысь татшöм юöръяс:

- киын кутан эмбур форма;

- экономическöй удж сикас;

- веськöдлысьлысь, первичнöй профсоюзнöй организацияöн юрнуöдысьлысь да йитöд кутан мортлысь О.Н.В. да йитчан телефонъяс;

- организацияын уджалысь лыд.

Тайö шыöдчöм дорö пукта:

 1. Коллективнöй сёрнитчöм, артмöдчöм (коллективнöй сёрнитчöм, артмöдчöм дорö вежсьöмъяс да (либö) содтöдъяс), содтöдъясöн, мыйяс вылö

(коланасö визьнитны)

ысьтыссьöны кырымалöм коллективнöй сёрнитчöмын, артмöдчöмын, кырымалысьяс лыд серти да öти экземпляр Коми Республикаса экономика сöвмöдан министерстволы.

2. Организацияса уджалысьяслысь интересъяс петкöдлысьлысь уджмогъяс делегируйтöм йылысь, сы лыдын уполномоченнöй мортлы коллективнöй сёрнитчöм кырымалöм йылысь (организацияяслы, кöнi абу первичнöй профсоюзнöй организация) уджалысьяслöн öтув чукöртчöмлысь (конференциялысь) сёрнигижöдлöн копия (сёрнигижöдысь выписка) öти экземплярын.

_________________   ____________________  ______________________

(чин)                           (удж сетысьлöн либö сiйöс   (кырымпас гöгöрвоöдöм)

                                    петкöдлысьлöн кырымпас)

Коллективнöй сёрнитчöмъяс, артмöдчöмъяс 

уведомительнöя пасйöм кузя 

государственнöй услуга сетан 

административнöй регламент дорö

3 содтöд

Коллективнöй сёрнитчöмъяс, артмöдчöмъяс уведомительнöя пасъян государственнöй услуга сетан блок-схема

	гижöда шыöдчöм да документъяс сетöм
	бурмöдöм, содтöд документъяс сетöм

	документ примитöм да гижöда шыöдчöм пасйöм 
	

	сетöм документъяслысь тырвыйöлун видлалöм
	сетöм документъяслöн лöсявтöм да государственнöй услуга недыр кад вылö сеттöм йылысь юöртöм 

	государственнöй услуга босьтысьясöс учёт журналын пасйöм
	

	«Социальнöй ёртасьöм» автоматизируйтöм юöртан да анализ система» юöръяслöн базаö юöръяс пыртöм
	

	коллективнöй сёрнитчöмъяс, артмöдчöмъяс удж законодательстволы лöсяланлун видлалöм
	

	шыöдчысьлы государственнöй услуга да коллективнöй сёрнитчöмсö, артмöдчöмсö уведомительнöя пасйöм йылысь письмö-юöртöм ыстöм
	бурмöдöм, содтöд документъяс сеттöм понда государственнöй услуга сетöмын öткажитöм йылысь письмö


Коллективнöй сёрнитчöмъяс, артмöдчöмъяс 

уведомительнöя пасйöм кузя 

государственнöй услуга сетан 

административнöй регламент дорö

4 содтöд

Коллективнöй сёрнитчöмъяс уведомительнöя пасъян государственнöй услуга босьтысьяслöн учёт журнал

	Д\в №
	Воан № да кадпас
	Организациялöн дженьыд ним
	Меститчанiн 
	Сетöм документъяс (тырвыйö \ абу документъяс)  
	Услуга недыр кад  кежлö дугöдлöм йылысь юöртöм № да кадпас
	Öткажитöм йылысь письмö № да кадпас
	Уведомительнöй пасъян № да кадпас
	Письмö-юöртöмлöн № да кадпас

	
	
	
	
	
	
	
	
	шыöдчысьлы
	Гострудинспекцияö

	1
	2
	3
	4
	5
	6
	7
	8
	9
	10


Коллективнöй сёрнитчöмъяс, артмöдчöмъяс 

уведомительнöя пасйöм кузя 

государственнöй услуга сетан 

административнöй регламент дорö

5 содтöд

Артмöдчöмъяс уведомительнöя пасъян государственнöй услуга босьтысьяслöн учёт журнал

	Д\в №
	Воан № да кадпас
	Артмöдчöмлöн тыр ним

Коллективнöй сёрнитчöмъяс, артмöдчöмъяс 

уведомительнöя пасйöм кузя 

государственнöй услуга сетан 

административнöй регламент дорö

6 содтöд

Штамп образецъяс 

	1. Коллективнöй сёрнитчöмлысь уведомительнöй пасйöм нуöдiгöн штамп образец

	Коллективнöй сёрнитчöм уведомительнöя пасйисны Коми Республикаса экономика сöвмöдан министерствоын 

________________________________

200 __ во _______ «____» лунся 

_______ пасъян №
Министрöс вежысь:

______________      ______________

(кырымпас)                          (О.Н.В.) 
	Артмöдчöм уведомительнöя пасйисны Коми Республикаса экономика сöвмöдан министерствоын 

________________________________

200 __ во _______ «____» лунся 

_______ пасъян №
Министрöс вежысь:

______________      ______________

(кырымпас)                          (О.Н.В.) 


Вынсьöдöма 

Коми Республикаса экономика сöвмöдан министерстволöн 

2009 во июнь 18 лунся 192 №-а тшöктöдöн

(2 №-а содтöд)

Коллективнöй уджалан вензьöмъяс уведомительнöя пасйöм кузя да (либö) коллективнöй уджалан вензьöмъяс бырöдöм кузя государственнöй услуга сетан административнöй регламент 

I. Панас

1. Тайö административнöй регламентыс (водзö — Регламент) урчитö Коми Республикаса экономика сöвмöдан министерстволысь административнöй процедураяслысь да административнöй вöчöмторъяслысь кадколастсö да мунанногсö, коллективнöй уджалан вензьöмъяс уведомительнöя пасйöм кузя да (либö) коллективнöй уджалан вензьöмъяс бырöдöм кузя государственнöй услуга сетігöн тэчасса юкöнъяслöн да чина йöзлöн öтув уджалан пöрадок (водзö — государственнöй услуга).

2. Государственнöй услугасö веськыда вöчö Министерство.

3. Государственнöй услуга сетсьö та серти:

1993 во декабр 12 лунся Россия Федерацияса Оланподув серти (Россия Федерацияса законодательстволöн собрание, 2009, 4 №, 445ст.);

Россия Федерацияса удж кодекс 2001 во декабр 30 лунся (Российскöй газет 2001, декабр 31 лун; Россия Федерацияса законодательстволöн собрание, 2006, 27 №, 2878 ст.); 

«Россия Федерацияса гражданалысь шыöдчöмъяс видлалан пöрадок йылысь» 2006 во май 2 лунся 59-ФЗ Федеральнöй оланпас (Россия Федерацияса законодательстволöн собрание, 2006, 19 №, 2060 ст.); 

«Примирительнöй комиссияöн коллективнöй уджалан вензьöм видлалöм кузя удж котыртöм йылысь вöзйöмъяс вынсьöдöм йылысь» Россия Федерацияса удж да социальнöя сöвмöдан министерстволöн 2002 во август 14 лунся 57 №-а шуöм (Россия Федерацияса удж министерстволöн бюллетень, 2002, 8 №);

«Посредник отсöгöн коллективнöй уджалан вензьöм видлалöм кузя удж котыртöм йылысь вöзйöмъяс вынсьöдöм йылысь» Россия Федерацияса удж да социальнöя сöвмöдан министерстволöн 2002 во август 14 лунся 58 №-а шуöм (Россия Федерацияса удж министерстволöн бюллетень, 2002, 8 №);

«Удж кузя арбитражын коллективнöй уджалан вензьöм видлалöм кузя удж котыртöм йылысь вöзйöмъяс вынсьöдöм йылысь» Россия Федерацияса удж да социальнöя сöвмöдан министерстволöн 2002 во август 14 лунся 59 №-а шуöм (Россия Федерацияса удж министерстволöн бюллетень, 2002, 8 №).

4. Государственнöй услуга сетан бöртасöн лоö коллективнöй уджалан вензьöмъяс уведомительнöя пасйöм, коллективнöй уджалан вензьöмъяс артман помкаяс бырöдöм кузя вöзйöмъяс, консультацияяс; посредниклысь кандидатура вöзйöм; удж кузя арбитраж котыртöм йылысь вöзйöмъяс.

5. Государственнöй услуга босьтысьясöн лоöны юридическöй кывкутысьяс, ас вылö уджалысьяс да торъя йöз (найöс петкöдлысьяс), кодъяс лоöны коллективнöй уджалан вензян сторонаясöн.

II. Государственнöй услуга сетан пöрадок дорö корöмъяс

6. Государственнöй услуга сетан правилöяс йылысь юöртан пöрадок:

6.1. Министерстволöн инпас: Коми Республика, Сыктывкар, Интернациональнöй улича, 108.

Министерстволöн уджаланног  - быд лун, субöта да вежалун кындзи, 8 час 45 минутсянь 18 час 00 минутöдз (пекничаö 16 час 45 минутöдз), пажын 13 час 00 минутсянь 14 час 00 минутöдз. 

6.2. Государственнöй услуга сетöмысь кывкутысь чина йöз йылысь юöр, а сідзжö налöн электроннöй пошта инпас да йитчан телефонъяс вайöдсьöны Регламент дорö 1 содтöдын.

6.3. Государственнöй услуга босьтысьяслы юöр (Регламент, сы дорö содтöдъяс, гижöм вылö формаяс, государственнöй услуга сетöм вылö Регламентлöн 8 пунктын вайöдöм колана документъяслöн лыддьöг) вайöдсьö юöртан стендын, Коми Республикаса официальнöй порталын (Öтуввезын www.econom.rkomi.ru) да юöр сетан правовöй системаясын.

6.4. Шыöдчысь шыöдчö ачыс либö телефон пыр Министерстволöн Уджöн веськöдланінса уджалан йитöдъяс да социальнöй ёртасьöм кузя юкöнö государственнöй услуга босьтан пöрадок йылысь консультацияла.

6.5. Шыöдчысь вермö шыöдчыны Министерствоö, медым тöдмавны, кутшöм государственнöй услуга сетан тшупöдын (административнöй процедуралöн административнöй вöчöмторйын) сыöн сетöм документъяслöн пакетыс.

6.6. Кор шыöдчысь шыöдчö Министерствоö телефон пыр государственнöй услуга сетан пöрадок йылысь юöрла, государственнöй услуга сетöмысь кывкутысь вочавидзысь специалист висьталö ассьыс ов, ним, вич, чин, юкöн ним.

Телефон пыр сёрнитігöн специалистлы колö сёрнитны ясыда, оз позь сёрнитны ас гöгöрса йöзкöд да торкны сёрни мöд телефон вылö воöм звöнöк понда.

7. Государственнöй услуга сетан кадколастсö урчитöны уджлöн ыджда серти да сетöм документъяслöн ыджда серти, но 3 лунысь оз сёрджык.

Государственнöй услуга босьтысьяслы сьöрсьöн-бöрсьöн мунанногсö урчитöны документъяс воан кадпас серти.

8. Государственнöй услуга сетöм вылö колана документъяслöн лыддьöг:

8.1. Коллективнöй уджалан вензьöм уведомительнöя пасйöм йылысь гижöда шыöдчöм Регламент дорö 2 содтöдса форма серти.

8.2. Организацияса уджалысьяслысь интересъяс петкöдлысьлысь уджмогъяс делегируйтöм йылысь, сы лыдын уполномоченнöй мортлы коллективнöй уджалан вензьöм бырöдöм (организацияяслы, кöнi абу первичнöй профсоюзнöй организация) уджалысьяслöн öтув чукöртчöмлысь сёрнигижöдлöн копия (сёрнигижöдысь выписка) öти экземплярын.

8.3. Удж сетысьлы уджалысьясöн корöмъяс вынсьöдöм йылысь организацияса  уджалысьяслöн, тэчасса юкöдлöн öтув чукöртчöмлысь сёрнигижöдлöн копия (сёрнигижöдысь выписка) öти экземплярын.

8.4.  Коллективнöй уджалан вензьöм йылысь справка  öти экземплярын, кытчö пырöны:

коллективнöй уджалан вензьöмлöн дженьыд сюрöс;

социальнöй да уджалан йитöдъясын вензьöмъяс бырöдöм кузя удж сетысьлы уджалысьясса корöмъяслöн лыддьöг да найöс бырöдан подувъяс;

коллективнöй уджалан вензьöмлöн помкаяс.

8.5. Документ копия, мый эскöдö коллективнöй уджалан вензьöмлöн удж сетысьöн корöмъяс пöлучитöм, öти экземплярын;

8.6. Социальнöй да уджалан йитöдъясын вензьöмъяс бырöдöм кузя корöмъяс видлалан бöртасъяс кузя решение йылысь удж сетысьöн уджалысьясöс петкöдлысьясöс юöртöмлысь копия;

8.7. Посредниклысь кандидатура вöзйöмъясла да (либö) уджалан арбитраж котыртöм кузя вöзйöмъясла гижöда шыöдчöм Регламент дорö 3 содтöдлöн форма сери.

9. Государственнöй услуга недыр кад оз сетны сэки, кор сетöм документъяс оз лöсявны Регламентлöн 8 пунктса корöмъяслы.

Государственнöй услуга недыр кад оз сетны 1 уджалан лунысь оз дырджык.

10. Государственнöй услуга оз сетны сэки, кор 1 уджалан лунöн абу бырöдöма государственнöй услуга недыр кад сеттöм помкаяс.

11. Государственнöй услуга сетан жыръяс могмöдöны государственнöй услуга сетöмлы колана оборудованиеöн (компьютеръясöн, лыддян-арталан техникаöн, электроннöя информируйтан средствоясöн, связь срествоясöн, кытчö пырö Öтуввез, оргтехникаöн), канцелярскöй кöлуйöн, юöртан да справочнöй материалъясöн, нагляднöй юöрöн, газет-журналлöн, улöсъясöн да пызанъясöн.

Государственнöй услуга сетысь специалистъяслысь уджалан местаяс могмöдöны ов, ним, вич пасйöм вывескаясöн.

12. Примитан кад виччысигöн шыöдчысьясöс (шыöдчысьöс петкöдлысьясöс) могмöдöны пызанöн да улöсъясöн документъяс оформитöм вылö. Пызан весьтö öшöдöны юöртан стенд, кöнi эм Регламент, сы дорö содтöдъяс, гижан формаяс, государственнöй услуга сетöм вылö Регламентлöн 8 пунктын вайöдöм колана документъяслöн лыддьöг. Пызан вылö пуктöны гижасян бумага да канцелярскöй кöлуй.

13. Государственнöй услуга сетöмысь сьöм оз босьтны.

III. Административнöй процедураяс 

14. Государственнöй услуга збыльмöдан блок-схема вайöдсьö Регламент дорö 4 содтöдын.

15.  Коллективнöй уджалан вензьöм уведомительнöя пасйöм, коллективнöй уджалан вензьöмъяслысь помкаяс бырöдöм кузя вöзйöмъяс, консультацияяс.

15.1. Шыöдчысь ачыс, дöвереннöй морт пыр либö пошта пыр сетö Министерствоса удж котыртан да государственнöй заказ меститан юкöнö  уведомительнöя пасйöм йылысь гижöда шыöдчöм да Регламентлöн 8 пунктса 8.2 — 8.6 подпунктъяслöн корöмъяс серти документъяс.

15.2. Министерствоса удж котыртан да государственнöй заказ меститан юкöнса специалист:

примитö документ, пасйö гижöда шыöдчöмсö UFR документооборот уджтасын;

сетö шыöдчысьлы либö ыстö пошта пыр (сылöн кöсйöм серти) гижöда шыöдчöмлысь копия, кытчö пасйöма документъяслöн воан кадпас, воан номер, государственнöй услуга збыльмöдан кадпас да кад;

ыстö шыöдчысьлысь гижöда шыöдчöмсö да документъяссö Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнö.

Тайö пунктöн урчитöм административнöй вöчöмторъяс вöчöны шыöдчысьöн документъяс сетан лунö.

Административнöй вöчöмторъяслöн бöртасъяс: документъяс примитöм, пасйöм да Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнö ыстöм.

15.3. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт видлалö документъяссö Регламентлöн 8 пунктса корöмъяслы лöсяланлун вылö.

Кор документъясыс оз лöсявны Регламентлöн 8 пунктса корöмъяслы, государственнöй услуга вöчöмсö дугöдлöны документъяслöн лöсявтöмлун понда шыöдчысьлы юöр (водзö — документъяслöн лöсявтöмлун йылысь юöртöм) сетан кадпассянь.

Кор шыöдчысь оз бырöд государственнöй услуга сеттöм помкаяссö 1 уджалан лунöн шыöдчысьлы документъяслöн лöсявтöмлун йылысь юöртöм сетан кадпассянь, сэки шыöдчысьлы ыстöны государственнöй услуга сетöмын öткажитöм йылысь письмö.

Тайö пунктöн урчитöм административнöй вöчöмторъяс вöчöны шыöдчысьöн документъяс сетан лунö.

Административнöй вöчöмторъяслöн бöртасъяс:  прöверитöм документъяс; документъяскöд уджалöм либö шыöдчысьлы документъяслöн лöсявтöмлун йылысь юöртöм, государственнöй услуга сетöмын öткажитöм йылысь письмö  ыстöм.

15.4. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт вöчö пасйöдъяс государственнöй услуга босьтысьяслöн учёт журналö (Регламент дорö 5 содтöд) Регламентлöн 8 пунктлöн 8.1-8.6 подпунктъясса корöмъяс серти сетöм документъяс подув вылын. 

Тайö пунктöн урчитöм административнöй вöчöмторъяс вöчöны шыöдчысьлöн документъяс воан лунö.

Административнöй вöчöмторъяслöн бöртас: государственнöй услуга босьтысьяслöн учёт журналын вöчöм пасйöдъяс.

15.5. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт коллективнöй уджалан вензьöмъяслöн эрдöдöм помкаяс серти, найöс анализируйтöм да öтвывтöм серти дасьтö найöс бырöдöм кузя вöзйöмъяс, методика боксянь отсалö шыöдчысьлы консультируйтöмöн коллективнöй уджалан вензьöм быд тшупöдын видлалiгöн. 

Тайö пунктöн урчитöм административнöй вöчöмторъяс вöчöны 1 уджалан лунысь оз сёрöнджык.

Административнöй вöчöмторъяслöн бöртас: коллективнöй уджалан вензьöмъяс бырöдöм кузя вöзйöмъяс; консультацияяс.

15.6. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт дасьтö шыöдчысьлы письмö бала да сетö кырымавны Коми Республикаса экономика сöвмöдöм кузя министрöс вежысь – Уджöн веськöдланінса начальниклы (кор абу — министрöс медводдза вежысьлы).

Письмöын гижöны коллективнöй уджалан вензьöм уведомительнöя пасйöм йылысь да сетöны коллективнöй  уджалан вензьöмъяс бырöдöм кузя вöзйöмъяс.

Тайö пунктöн урчитöм административнöй вöчöмторъяс вöчöны 1 уджалан лунысь оз дырджык.

Административнöй вöчöмторъяслöн бöртас: государственнöй услуга сетöм йылысь письмö дасьтöм да шыöдчысьлы ыстöм. 

Административнöй процедуралöн бöртас: коллективнöй уджалан вензьöмъяс уведомительнöя пасйöм, коллективнöй уджалан вензьöмъяс бырöдöм кузя вöзйöмъяс, консультацияяс.

16. Посредниклысь кандидатура вöзйöм.

16.1. Шыöдчысь ачыс, дöвереннöй морт пыр либö пошта пыр сетö Министерствоса удж котыртан да государственнöй заказ меститан юкöнö  Регламентлöн 8 пунктса 8.7 подпунктлöн корöмъяс серти посредник кандидатура рекомендацияла гижöда шыöдчöм.

16.2. Министерствоса удж котыртан да государственнöй заказ меститан юкöнса специалист:

примитö документ, пасйö гижöда шыöдчöмсö UFR доркументооборот уджтасын;

сетö шыöдчысьлы либö ыстö пошта пыр (сылöн кöсйöм серти) гижöда шыöдчöмлысь копия, кытчö пасйöма документъяслöн воан кадпас, воан номер, государственнöй услуга збыльмöдан кадпас да кад;

ыстö шыöдчысьлысь гижöда шыöдчöмсö да документъяссö Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнö.

Тайö пунктöн урчитöм административнöй вöчöмторъяс вöчöны шыöдчысьöн документъяс сетан лунö.

Административнöй вöчöмторъяслöн бöртасъяс: документъяс примитöм, пасйöм да Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнö ыстöм.

16.3. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт вöчö гижöд государственнöй услуга босьтысьяслöн учёт журналö (Регламент дорö 5 содтöд) Регламентлöн 8 пунктлöн 8.7 подпунктса корöмъяс серти сетöм документъяс подув вылын. 

Тайö пунктöн урчитöм административнöй вöчöмторъяс вöчöны шыöдчысьлöн документъяс воан лунö.

Административнöй вöчöмторъяслöн бöртас: государственнöй услуга босьтысьяслöн учёт журналъясын гижöд пасйöм.

16.4. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт дасьтö шыöдчысьлы посредник кандидатура кузя вöзйöмъясöн письмö бала да сетö кырымавны Коми Республикаса экономика сöвмöдöм кузя министрöс вежысь – Уджöн веськöдланінса начальниклы (кор абу — министрöс медводдза вежысьлы).

Тайö пунктöн урчитöм административнöй вöчöмторъяс вöчöны 2 уджалан лунысь оз дырджык.

Административнöй вöчöмторъяслöн бöртас: посредник кандидатура кузя вöзйöмъясöн письмö дасьтöм да ыстöм. 

Административнöй процедуралöн бöртас: посредник кандидатура кузя рекомендация.

17. Уджалан арбитраж котыртöм кузя вöзйöмъяс.

17.1 Шыöдчысь ачыс, дöвереннöй морт пыр либö пошта пыр сетö Министерствоса удж котыртан да государственнöй заказ меститан юкöнö  уджалан арбитраж котыртöм кузя вöзйöмъясла гижöда шыöдчöм Регламентлöн 8 пунктса 8.7  подпунктлöн корöмъяс серти.

17.2. Министерствоса удж котыртан да государственнöй заказ меститан юкöнса специалист:

примитö документ, пасйö гижöда шыöдчöмсö UFR доркументооборот уджтасын;

сетö шыöдчысьлы либö ыстö пошта пыр (сылöн кöсйöм серти) гижöда шыöдчöмлысь копия, кытчö пасйöма документъяслöн воан кадпас, воан номер, государственнöй услуга збыльмöдан кадпас да кад;

ыстö шыöдчысьлысь гижöда шыöдчöмсö да документъяссö Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнö.

Тайö пунктöн урчитöм административнöй вöчöмторъяс вöчöны шыöдчысьöн документъяс сетан лунö.

Административнöй вöчöмторъяслöн бöртасъяс: документъяс примитöм, пасйöм да Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнö ыстöм.

17.3. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт вöчö гижöд государственнöй услуга босьтысьяслöн учёт журналö (Регламент дорö 5 содтöд) Регламентлöн 8 пунктлöн 8.7 подпунктса корöмъяс серти сетöм документъяс подув вылын. 

Тайö пунктöн урчитöм административнöй вöчöмторъяс вöчöны шыöдчысьлöн документъяс воан лунö.

Административнöй вöчöмторъяслöн бöртас: государственнöй услуга босьтысьяслöн учёт журналын гижöд пасйöм.

17.4. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт дасьтö шыöдчысьлы уджалан арбитраж котыртöм кузя вöзйöмъясöн письмö бала да сетö кырымавны Коми Республикаса экономика сöвмöдöм кузя министрöс вежысь – Уджöн веськöдланінса начальниклы (кор абу — министрöс медводдза вежысьлы).

Тайö пунктöн урчитöм административнöй вöчöмторъяс вöчöны 2 уджалан лунысь оз дырджык.

Административнöй вöчöмторъяслöн бöртас: уджалан арбитраж котыртöм кузя вöзйöмъясöн письмö дасьтöм да ыстöм. 

Административнöй процедуралöн бöртас: уджалан арбитраж котыртöм кузя вöзйöмъяс.

IV. Государственнöй услуга сетöм бöрся видзöдан пöрадок да формаяс

18.  Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-экспертöн Регламентлöн положениеясö да мукöд нормативнöй правовöй актö, кутшöмъяс урчитöны государственнöй услуга сетöм дорö корöмъяс, кутчысьöм да збыльмöдöм бöрся, а сiдзжö кывкутысь йöзöн решение примитöм бöрся быд лун видзöдö экономика сöвмöдöм кузя министрöс вежысь – Уджöн веськöдланінса начальник.

19. Государственнöй услуга збыльмöдöмлöн тырвыйöлун да качество серти планöвöй прöверкаяс нуöдсьöны министрöс вежысь – Уджöн веськöдланінса начальникöн быдкварталса отчётъяс, кутшöмъясöс вöчö Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса начальник, анализируйтöм пыр.

20. Государственнöй услуга збыльмöдöмлöн тырвыйöлун да качество серти непланöвöй прöверкаяс нуöдсьö министрöс вежысь – Уджöн веськöдланінса начальникöн государственнöй услуга збыльмöдöм йылысь отчёт, кутшöмöс вöчö Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса начальник сылöн тшöктöм серти, анализируйтöм пыр. Пасйöм прöверкасö нуöдö министрöс вежысь – Уджöн веськöдланінса начальник коланлун серти, сы лыдын Министерствоö норасьöм воöм серти.

21. Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт ачыс кывкутö законодательство серти государственнöй услуга збыльмöдiгöн вöчöмысь (нинöм вöчтöмысь) да примитöм решениеясысь.

V. Чина мортлöн вöчöмтор (вöчтöмтор), а сiдзжö государственнöй услуга збыльмöдiгöн сыöн примитöм решение обжалуйтан пöрадок

22. Шыöдчысьлöн эм право ёрдöдз обжалуйтны государственнöй услуга збыльмöдiгöн  вöчöмтор (вöчтöмтор) да наöн примитöм решениеяс.

23.  Ёрдöдз обжалуйтан предметöн лоö государственнöй услуга лёка сетöм либö государственнöй услуга сеттöм.

24. Гижöда норасьöмын колö пасйыны шыöдчысь йылысь юöръяс: ов, ним, вич, пошта инпас, кытчö колö ыстыны вочакыв; чина мортлöн ов, ним, вич, кодлысь обжалуйтöны вöчöмтор (вöчтöмтор) либö решение; шыöдчöмлöн помка, а сiдзжö шыöдчöм эскöдан факт (устнöя шыöдчöмлöн кадпас, гижöда шыöдчöмлöн пыран номер да с.в.).

25. Норасьöм видлалöмын öткажитан подувъяслöн лыддьöг:  

25.1. Кор норасьöмын абу пасйöма шыöдчöм ыстысь шыöдчысьлöн ов да пошта инпас, кытчö колö ыстыны вочакыв;

25.2.  Кор норасьöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм;

25.3. Шыöдчöмсö оз позь лыддьыны;

25.4. Кор шыöдчысьлöн  норасьöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс либö лоöмторъяс.

26. Кор шыöдчöмсö öткажитчöны видлавны, сэки помкаяс пасйöмöн юöртöны та йылысь шыöдчысьлы.

27. Государственнöй услуга збыльмöдiгöн олöмö пöртысь да примитысь вöчöмтор (вöчтöмтор) да решение обжалуйтöм кузя объективнöя да ас кадö видлалöм бöрся кывкутö норасьöм вылö вочакыв гижысь Министерствоса чина морт.

28. Шыöдчысьлöн эм право босьтны юöръяс да документъяс, кутшöмъяс колöны норасьöм подулалöм да видлалöм вылö.

29. Шыöдчысьлöн норасьöм гижöны Коми Республикаса экономика сöвмöдöм кузя министр либö министрöс вежысь ним вылö.

30. Гижöда норасьöмсö видлалöны сiйöс пасъян кадпассянь 30 лунöн.

31.  Ёрдöдз обжалуйтан бöртасöн лоö гижöда норасьöмын пасйöм  юалöмсö видлалöм.

32. Государственнöй услуга босьтысьяс вермöны обжалуйтны решениеяс, кутшöмъясöс примитiсны государственнöй услуга збыльмöдiгöн, а сiдзжö чина мортлöн вöчöмтор (вöчтöмтор), ёрдын Россия Федерацияса гражданскöй процессуальнöй законодательствоöн да Россия Федерацияса арбитражнöй процессуальнöй законодательствоöн урчитöм кадколастö.

33. Норасьöмъяс примитö котыртан удж да государственнöй заказ йöзöдан юкöнса начальник татшöм инпас серти: 167983, Коми Республика, Сыктывкар, Интернациональнöй улича, 108 (телефон (8212) 24-62-99) либö электроннöй пошта пыр: (minek@rkomi.ru). Уджаланног — быд лун, субöта да вежалун кындзи, 9 час 00 минутсянь 17 час 30 минутöдз (пекничаö 16 час 00 минутöдз), пажын 13 час 00 минутсянь 14 час 00 минутöдз.

Коллективнöй уджалан вензьöмъяс 

уведомительнöя пасйöм кузя да (либö) 

коллективнöй уджалан вензьöмъяс бырöдöм кузя 

государственнöй услуга сетан административнöй 

регламент дорö

1 содтöд

	Коми Республикаса экономика сöвмöдан министерство

Инпас: Интернациональнöй ул., 108,

Сыктывкар, Коми Республика, 167010

телефон (8-212) 21-45-08, факс 24-43-05

E-mail: minek@rkomi.ru 
	


Коллективнöй уджалан вензьöмъяс уведомительнöя пасйöм кузя да (либö) коллективнöй уджалан вензьöмъяс бырöдöм кузя  государственнöй услуга сетöмысь кывкутысь чина йöзлöн реквизитъяс
	Чин 
	Телефон 
	Электроннöй инпас 

	Министрöс вежысь – Уджöн веськöдланінса начальник
	20-13-84
	

	Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса начальник
	21-57-83
	socpart@rkomi.ru 

	Министерствоса Уджöн веськöдланінлöн уджалан йитöдъяс да социальнöй ёртасьöм кузя юкöнса медыджыд специалист-эксперт
	20-19-29
	


Коллективнöй уджалан вензьöмъяс 

уведомительнöя пасйöм кузя да (либö) 

коллективнöй уджалан вензьöмъяс бырöдöм кузя 

государственнöй услуга сетан административнöй 

регламент дорö

2 содтöд

Гижöда шыöдчöмлöн образец 

	*Организациялöн бланок татшöм реквизитъяс пасйöмöн:

организациялöн тырвыйö да дженьыд ним

ОКПО, ОГРН, ИНН/КПП

Организация йылысь справочнöй юöръяс, кытчö пырöны: пошта инпас, телефон номер да организация серти мукöд юöр (факс, телекс номер,  банса тшöт, электроннöй пошталöн инпас да мукöд)

__________ № ___________________

___________-ся ______________ № вылö
	Коми Республикаса экономика сöвмöдан министерство

Интернациональнöй ул., 108,

Сыктывкар, 

Коми Республика, 

167010




_______________________________________________________________

(организация ним)

удж сетысьлысь\уджалысьяслысь интересъяс петкöдлысь коллективнöй 

(коланасö визьнитны)

уджалан вензьöмлöн сторона корö Россия Федерацияса удж кодекслöн 401 статья серти уведомительнöя пасйыны коллективнöй уджалан вензьöм (вензьöмлöн заводитчан кадпас — вв.тт.лл).

Сета организация йылысь татшöм юöръяс:

- асэмбур сикас;

- экономическöй удж;

- веськöдлысьлысь, первичнöй профсоюзнöй организацияöн юрнуöдысьлысь (уджалысьясöс петкöдлысьлысь) да йитöд кутан мортлысь О.Н. В. да йитчан телефонъяс;

- организацияын уджалысь лыд, сы лыдын коллективнöй уджалан вензьöмын участвуйтысь лыд.

Тайö шыöдчöм дорö пукта:

 1. Организацияса уджалысьяслысь интересъяс петкöдлöм вылö  уджмогъяс делегируйтöм йылысь, сы лыдын уполномоченнöй мортлы коллективнöй уджалан вензьöм бырöдöм (организацияяслы, кöнi абу первичнöй профсоюзнöй организация) уджалысьяслöн öтув чукöртчöмлысь (конференциялысь) сёрнигижöд копия (сёрнигижöдысь выписка) öти экземплярын.

2. Удж сетысьлы уджалысьясöн корöмъяс вынсьöдöм йылысь организацияса  уджалысьяслöн, тэчасса юкöдлöн öтув чукöртчöмлысь (конференциялысь) сёрнигижöд копия (сёрнигижöдысь выписка) öти экземплярын.

3.  Коллективнöй уджалан вензьöм йылысь справка  öти экземплярын, кытчö пырöны:

- коллективнöй уджалан вензьöмлысь дженьыда гижöм сюрöс;

- социальнöй да уджалан йитöдъясын вензьöмъяс бырöдöм кузя удж сетысьлы уджалысьяслысь корöмъяс лыддьöг да та вылö подув öти экземплярын;

- коллективнöй уджалан вензьöмлöн помкаяс.

4. Документ копия, мый эскöдö коллективнöй уджалан вензьöмлöн мöд сторонаöн сетысьöн корöмъяс пöлучитöм öти экземплярын.

5. Социальнöй да уджалан йитöдъясын вензьöмъяс бырöдöм кузя корöмъяс видлалан бöртасъяс кузя решение йылысь удж сетысьöн уджалысьясöс петкöдлысьяслы юöртöм копия.

_________________   ____________________  ______________________

(чин)                           (удж сетысьлöн либö сiйöс   (кырымпас гöгöрвоöдöм)

                                    петкöдлысьлöн либö 

                                   уджалысьясöс петкöдлысьяслöн  

                                     кырымпас)

*(уджалысьясöс петкöдлысьясöн письмö ыстiгöн письмöсö оформитöны чистöй кабала вылын)

Коллективнöй уджалан вензьöмъяс 

уведомительнöя пасйöм кузя да (либö) 

коллективнöй уджалан вензьöмъяс бырöдöм кузя 

государственнöй услуга сетан административнöй 

регламент дорö

3 содтöд

Гижöда шыöдчöмлöн образец 

	*Организациялöн бланок татшöм реквизитъяс пасйöмöн:

организациялöн тырвыйö да дженьыд ним

ОКПО, ОГРН, ИНН/КПП

Организация йылысь справочнöй юöръяс, кытчö пырöны: пошта инпас, телефон номер да организация серти мукöд юöр (факс, телекс номер,  банса тшöт, электроннöй пошталöн инпас да мукöд)

__________ № ___________________

___________-ся ______________ № вылö
	Коми Республикаса экономика сöвмöдан министерство

Интернациональнöй ул., 108,

Сыктывкар, 

Коми Республика, 

167010




_______________________________________________________________

(организация ним)

удж сетысьлысь\уджалысьяслысь интересъяс петкöдлысь коллективнöй 

(коланасö визьнитны)

уджалан вензьöмлöн сторона корö 

⁪ Россия Федерацияса удж кодекслöн 403 статья серти вöзйыны посредниклысь кандидатура.

⁪ Россия Федерацияса удж кодекслöн 404 статья серти сетны уджалан арбитраж кузя вöзйöмъяс.

(коланасö пасйыны квадратын)

_________________   ____________________  ______________________

(чин)                           (удж сетысьлöн либö сiйöс   (кырымпас гöгöрвоöдöм)

                                    петкöдлысьлöн либö 

                                   уджалысьясöс петкöдлысьяслöн  

                                     кырымпас)

*(уджалысьясöс петкöдлысьясöн письмö ыстiгöн письмöсö оформитöны чистöй кабала вылын)

Коллективнöй уджалан вензьöмъяс 

уведомительнöя пасйöм кузя да (либö) 

коллективнöй уджалан вензьöмъяс бырöдöм кузя 

государственнöй услуга сетан административнöй 

регламент дорö

4 содтöд

Коллективнöй уджалан вензьöмъяс 

уведомительнöя пасйöм кузя да (либö) 

коллективнöй уджалан вензьöмъяс бырöдöм кузя 

государственнöй услуга сетан блок-схема

	гижöда шыöдчöм да документъяс сетöм
	бурмöдöм, содтöд документъяс сетöм

	документ примитöм да гижöда шыöдчöм пасйöм 
	

	сетöм документъяслысь тырвыйöлун видлалöм
	сетöм документъяслöн лöсявтöм да государственнöй услуга недыр кад вылö сеттöм йылысь юöртöм 

	государственнöй услуга босьтысьясöс учёт журналын пасйöм
	

	государственнöй услуга сетöм йылысь да  коллективнöй уджалан вензьöмъяс бырöдöм кузя вöзйöмъяс йылысь письмö шыöдчысьлы ыстöм, консультацияяс; посредниклысь кандидатура вöзйöм; уджалан арбитраж котыртöм кузя вöзйöмъяс
	бурмöдöм, содтöд документъяс сеттöм понда государственнöй услуга сетöмын öткажитöм йылысь письмö


Коллективнöй уджалан вензьöмъяс 

уведомительнöя пасйöм кузя да (либö) 

коллективнöй уджалан вензьöмъяс бырöдöм кузя 

государственнöй услуга сетан административнöй 

регламент дорö

5 содтöд

Коллективнöй уджалан вензьöмъяс 

уведомительнöя пасйöм кузя да (либö) 

коллективнöй уджалан вензьöмъяс бырöдöм кузя 

государственнöй услуга  босьтысьяслöн учёт журнал

